
INTRODUCCIÓN 

Neste artigo non se pretende facer un estudio exhaustivo da Central, 
senón que se pretende facer un itinerario da zona para dar unha visión global do 
recurso fundamental que é o LEITE , mostrando todos aqueles aspectos que se 
poden traballar e estudiar en profundidade cos alumnos a través de visitas 
programadas, recollida de información e actividades desenvolvidas na aula. 
 
 
 
 
 
 
 
 
 
 
 
 
 

A comarca de Barcala é unha zona 
agrícola, onde sempre houbo 
importantes movementos sociais de 
campesiñado agrupados en socie -
dades, sindicatos, comités... con 
compromisos de desenvolvemento da 
zona. Neste caldo de cultivo nace a 
necesidade de organizarse nunha 
cooperativa que empeza sendo 
subministradora de pensos e abonos 
ata chegar a hoxe que é unha central 
leiteira importante. 

RECURSOS DIDÁCTICOS 

"OS CAMIÑOS DO LEITE" 

Itinerarios didácticos pola central leiteira 
FEIRACO 

 
 

ANTELO DO CAMPO, Pilar 
PLATA CASAIS , Aurora 
RODRÍGUEZ DE RÁVENA, Ricardo 

I.E.S. "Xulián Magariños"- NEGREIRA 

Socios en activo 

Ano  Socios 
1970 1.379 
1975 5.130 
1980 6.854 
1985 7.216 
1990 7.541 
1994  7.399 

Concellos con maior número de socios (ano 1994) 

 

ITINERARIO SEGUIDO POLO LEITE 

A.- PRODUCCIÓN NAS GRANXAS 
B.- RECOLLIDA 
C.- TRATAMENTO E ENVASADO EN FEIRACO 

A.- PRODUCCIÓN NAS GRANXAS 

As granxas soen ser explotacións familiares con 20-25 vacas aínda que 
existen cooperativas de producción con maior número de animais. 

Neste apartado pódense estudiar varios aspectos: 

1º Alimentación do gando 

A alimentación repercute na cantidade e na calidade do leite. E importante 
subministrar unha dieta equilibrada na que haxa unha boa relación entre as 
proteínas e os glícidos para optimizar os rendementos e a producción de leite. 

As proteínas son os ingredientes mais caros na alimentación polo que hai 
que controlar a cantidade consumida polo gando xa que un exceso de proteínas 
prexudica o estado sanitario e o reproductivo mentres que un déficit produce 
unha diminución da producción de leite e de proteína no leite. 

Para saber a cantidade de proteína que hai que subministrar analízase a 
cantidade de urea en sangue ou en leite (xa que a urea é o producto final do 
metabolismo das proteínas). 

Unha cantidade de urea en leite de 150-300 mg/l indica unha boa 
alimentación e unha ración óptima de forraxe. 

2º Saneamento do gando 

Para conseguir un leite que se asemelle a definida pola O.M.S.: 
“PRODUCTO ÍNTEGRO, NON ALTERADO NIN ADULTERADO, 
PROCEDENTE DA MUXIDURA HIXIÉNICA, REGULAR , 
ININTERROMPIDA E COMPLETA DAS VACAS SANS E BEN 
ALIMENTADAS”, FEIRACO implantou un servicio veterinario para asesorar os 
socios gandeiros que vixía e ocúpase basicamente: 

• Revisión dos equipos de muxidura 

• Crear conciencia da necesidade de refrixeración do leite ata o 
momento da recollida, instalando tanques de frío. FEIRACO soamente 
recolle leite frío. 

• Campañas de saneamento gandeiro prestando especial atención a 
mamite. 

• Mellora da producción media do leite tanto a nivel de producción como 
de calidade e para eso, ademáis de vixiar os procesos de manexo e 
alimentación do gando, están a traballar na mellora xenética. 

3º Contaminación producida por fertilizantes e abonos 

Un dos problemas máis importantes das granxas é o almacenamento e 
posterior utilización dos residuos gandeiros. 

Na C.E.E. existe unha lexislación para o almacenamento e manexo destes 
residuos pero en Galicia non hai ningunha normativa e pensamos que a Xunta de 
Galicia debería regular este tema xa que supón graves problemas económicos, 
ambientais e sociais dos que citaremos algúns: 

• Contaminación das augas superficiais e subterráneas por nitratos 
(cancro de estómago e de farinxe), fosfatos (eutrofización) e 
microorganismos patóxenos. 

• Contaminación do solo por un aporte excesivo de xurro que se traduce 
nunha liberación excesiva de nitróxeno, saturación de fósforo e 
acumulación excesiva de cobre. 

• Alteración da atmosfera por volatilización de sustancias como dióxido 
de carbono, metano e amoníaco. 

4º Problemas de producción 

Debido a cota láctea moitas pequenas granxas desapareceran absorbidas 
por outras maiores e entón ¿qué alternativa lle queda ós seus propietarios?, 

ademais está a dificultade de modernización da maquinaria xa que supón 
inmobilizar unha grande cantidade de cartos mirando cara un futuro incerto. 

5º Sistema de almacenamento do leite e medidas hixiénicas para a 
muxidura. 

A muxidura debe realizarse nunhas condicións determinadas de hixiene 
para evitar que o leite se contamine e que non se produzan infeccións, sobre todo 
mamite, nas ubres. 

Despois da muxidura o leite pasa a uns tanques de frío onde se mantén 
unha temperatura baixa para evitar a proliferación de microorganismos presentes 
no leite ata o momento do envasado. 

6º Sistema de control sanitario realizado por inspectores 

Tódolos meses inspectores de FEIRACO visitan as granxas para obter 
mostras de leite para analizar tanto a calidade bacteriolóxica (células somáticas, 
coliformes,...) como a calidade físico-química (graxas,...) 

B.- A RECOLLIDA 

A recollida do leite realízase con camións cisterna que sacan o leite dos 
tanques de frío e levano á central directamente. Ademais de recoller o leite os 
transportistas realizan controis de calidade e sanitarios periódicos. 

Neste apartado hai que ter en conta as condicións das cisternas de 
transporte e os productos químicos que se utilizan para a súa limpeza e que 
poden contaminar ¿? 

C.– FEIRACO 

Comentaremos varios aspectos: 

1º Tratamento do leite para a comercialización e elaboración de 
derivados. 

• Realízanse controis de calidade e sanitarios (contido en materia graxa, 
proteína, extracto seco, nº de bacterias patóxenas...) para determinar o prezo que 
percibiró o gandeiro polo leite. 

• Proceso de esterilización e envasado. Empezouse utilizando a 
pasteurización como proceso esterilizador que consiste en quentar o leite a 
72,5ºC durante 15 segundos e arrefrialo ata 4-6ºC, neste proceso destrúense os 
microorganismos patóxenos pero non se altera o valor nutritivo do leite (sales 
minerais, vitaminas, graxas, proteínas, lactosa). Este leite envásase e sae ó 
mercado como leite fresco pero necesita unha refrixeración ininterrompida entre 
4 e 8ºC e a súa caducidade é de 3 a 5 días. Feiraco deixa de producir leite fresco 
en 1982, a partir de entón só produce leite UHT. Este sistema consiste en 
quentar a 150ºC durante 2-4 segundos e despois un arrefriamento rápido a T 
ambiente, con este sistema pérdense vitaminas, aminoácidos e o sabor cambia. 
Despois envásase en Tetra Brik (cartón cunha fina capa de aluminio) que 
permite que o leite se conserve durante moito tempo. 

• Comercialización. A cooperativa FEIRACO tamén comercializa o leite 
envasado e os derivados lácteos que fabrica (nata e iogures). 

2º Elaboración de pensos 

A cooperativa empezou no ano 70 sendo unha fábrica de pensos, para os 
socios, aínda que despois diversificara as súas actividades. 

Actualmente prodúcense cinco millóns 
e medio de quilos de pensos ó mes, un 
60% granulado e un 40 % de fariñas. 

As materias primas impórtanse e na 
fábrica realízanse 40 formulacións distintas 
para obter pensos adaptados as distintas 
necesidades do gando (cría, engorde, 
producción leiteira...) 

O proceso de fabricación de pensos é 
simple xa que se basea case unicamente 
na mestura e triturado das distintas 
materias primas. 

3º Outros servicios prestados pola cooperativa os socios. 

− Laboratorio para análises de auga, terras... 

− Veterinario 

− Asesoramento xurídico 

− Servicios técnicos (Programa AXE) para a mellora da rendabilidade 
das explotacións 

 

 

 

4º Control da contaminación relacionada ca producción do leite e 
elaboración de pensos. 

 A central conta cunha depuradora onde van os residuos lácteos antes de 
vertelos ó Tambre. 

DOCUMENTACIÓN  

V.V. A.A.. Feiraco. 25 anos. 1969-1994. Negreira. 1995 
FEIRACO. Revistas mensuais da cooperativa. 

 
 
 




